
Школьнікі з Гомельскага раёна
сабралі  багаты  ўраджай
узнагарод  на  абласным  этапе
«Тэхнаёлкі»

Рэспубліканскі  конкурс  “Тэхнаелка”  –  гэта  заўсёды  парад
творчых  ідэй  і  вынаходстваў,  якімі  здзіўляюць  беларускія
школьнікі.

Сёлета конкурсныя работы былі прадстаўлены ў 11 намінацыях, у



тым  ліку  ў  двух  новых  —  «Год  народнага  адзінства»  і
«Мультымедыяелка  «Краінай  сваёй  ганаруся».



Нядаўна  адбылося  падвядзенне  вынікаў  абласнога  тура
рэспубліканскага конкурсу “Тэхнаелка”. Для ўдзелу ў ім было
прадстаўлена 170 экспанатаў, вырабленых школьнікамі з розных
раёнаў  Гомельшчыны.  82  работы  адабраны  для  ўдзелу  ў
рэспубліканскім  фінале.

Багаты ўраджай узнагарод сабралі на абласным этапе «Тэхнаёлкі»
школьнікі  з  Гомельскага  раёна,  якія  сталі  пераможцамі  і
прызёрамі ў розных намінацыях.



Праца навучэнцаў Галавінской школы Аксаны Ганчаровай, Ірыны
Пінчук, Дар’і Буднікавай, Марыі Хадзьковай, Цімафея музыкі ў
намінацыі «Год народнага адзінства» была адзначана дыпломам
III ступені.

Навучэнец Зябраўскай сярэдняй школы Андрэй Канавалаў паспяхова
прадставіў працу ў намінацыі “Мультымедыяелка” Краінай сваёй
ганаруся ” і заваяваў дыплом II ступені.

Дыплома I ступені за працу “Настальжы” ў намінацыі “Рэтраелка”
быў удастоены Мацвей Сяркоў з Лапацінскай СШ.

У намінацыі «Альтэрнатыўная ёлка» дзве ўзнагароды дасталіся
школьнікам з Гомельскага раёна: дыплом II ступені заваяваў
Ілля Галушкін з Брылеўскай СШ, дыплом III ступені-Анастасія
Цыганкова з Урыцкай СШ.

Праца навучэнцаў Зябраўскай базавай школы Сцяпана Астапенка і
Уладзіслава Семянько ў намінацыі “Святочныя ўпрыгажэнні” была
адзначана дыпломам II ступені. А Мануіл Гулевіч, які займаецца
ў Цэнтры творчасці дзяцей і моладзі Гомельскага раёна, са
сваёй працай заваяваў дыплом III ступені ў намінацыі «Хайтэк –
Ёлка».

Жадаем нашым хлопцам поспеху ў фінале конкурсу!

